
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
ՈՐՈՇՈՒՄ
 
2021 թվականի ______ N__-Լ
 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՄԱՐՏԻ 11-Ի N 322-Լ ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածի 1-ին մասը՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2021 թվականի մարտի 11-ի «Հայաստանի հանրապետության պետական սահմանի անցման կետերում և արտաքին տնտեսական գործունեության սպասարկման կենտրոններում Հայաստանի Հանրապետության վարչապետի 2019 թվականի հոկտեմբերի 4-ի N 1408-Լ որոշմամբ նախատեսված պետական կառավարման համակարգի մարմինների, պետական մարմինների և կազմակերպությունների կողմից կիրառվող ընթացակարգերում «Մեկ կանգառ, մեկ պատուհան» սկզբունքի ներդրմանն ուղղված` Հայաստանի Հանրապետության կառավարության միջոցառումների իրականացման 2021-2022 թվականների ծրագրի միջոցառումները հաստատելու մասին» N 322-Լ որոշման հավելվածում կատարել հետևյալ լրացումը և փոփոխությունները.
1) 1.1. կետից հետո լրացնել նոր 1․1․1․ կետ հետևյալ բովանդակությամբ․
	«
	1.1.1․
	Պետական սահմանի անցման կետերում առկա և արտաքին տնտեսական գործունեության սպասարկման կենտրոններում նախատեսվող պետական մարմինների կողմից բիզնես գործընթացների վերլուծության և  կրկնությունների վերհանման նպատակով հսկողական գործառնությունների վերլուծության իրականացման նպատակով փորձագիտական խմբի ստեղծում՝ շահագրգիռ պետական մարմինների և ըստ անհրաժեշտության՝ անկախ փորձագետների ներգրավմամբ
	01․10․2021թ․
	«Փորձագիտական խումբ ստեղծելու վերաբերյալ» ՀՀ
վարչապետի
որոշման նախագծի
ներկայացում ՀՀ
վարչապետի
աշխատակազմ 
	ՀՀ պետական
եկամուտների
կոմիտե
	ՀՀ վարչապետի
04.10.2019 թ. N 1408-Լ
որոշմամբ
նախատեսված
պետական
կառավարման
համակարգի
մարմինները և
պետական
մարմինները
	Ֆինանսավորում
չի պահանջվում։
	











»


2) 1.2-րդ կետը շարադրել հետևյալ բովանդակությամբ.
	«
	1.2.
	«Մեկ կանգառ, մեկ պատուհան» սկզբունքի
ներդրման նպատակով էտալոնային մոդելի
ընտրության համար միջազգային փորձի
ուսումնասիրման և փորձագիտական խմբի համապատասխան վերլուծության արդյունքների հիման վրա Հայաստանի
Հանրապետության համար «Մեկ կանգառ, մեկ պատուհան» էտալոնային մոդելի ընտրություն
	30․12․2021թ․
	«Հայաստանի
Հանրապետության
համար «Մեկ
կանգառ, մեկ
պատուհան»
էտալոնային մոդելը
հաստատելու
մասին» ՀՀ
վարչապետի
որոշման նախագծի
ներկայացում ՀՀ
վարչապետի
աշխատակազմ
	ՀՀ պետական
եկամուտների
կոմիտե
	ՀՀ վարչապետի
04.10.2019 թ. N 1408-Լ
որոշմամբ
նախատեսված
պետական
կառավարման
համակարգի
մարմինները և
պետական
մարմինները
	Ֆինանսավորում
չի պահանջվում։
	











»


3) 1.3-րդ, 1.4-րդ և 1.5-րդ կետերի 3-րդ աղյուսակներում «31.08.2021թ.» բառը փոխարինել «30․12․2021թ․» բառով․
4) 1.6-րդ կետի 3-րդ աղյուսակում «30.12.2021թ.» բառը փոխարինել «31.05.2022թ.» բառով․
5) Ուժը կորցրած ճանաչել 4.3 կետը:
2. Սույն որոշումն ուժի մեջ է մտնում հրապարակմանը հաջորդող օրվանից։


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
                ՎԱՐՉԱՊԵՏ                                                       Ն. ՓԱՇԻՆՅԱՆ




ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՄԱՐՏԻ 11-Ի N 322-Լ ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

Իրավական ակտի ընդունման անհրաժեշտությունը, ընթացիկ իրավիճակը և խնդիրները.
Հայաստանի Հանրապետության կառավարության 11․03․2021թ․ N322-Լ որոշմամբ հաստատված հավելվածով սահմանված միջոցառումների կատարման նպատակով նույն հավելվածի 1․1․ կետի շրջանակներում պետական կառավարման համակարգի մարմինների կողմից Հայաստանի Հանրապետության պետական եկամուտների կոմիտե է ներկայացվել հսկողական գործառույթների իրականացման վերաբերյալ համապատասխան տեղեկատվությունը, որը ամփոփվել և ներկայացվել է ՀՀ Վարչապետի աշխատակազմ։ 
Միաժամանակ, որոշմամբ սահմանված մի շարք միջոցառումների, մասնավորապես՝ Մեկ կանգառ, մեկ պատուհան սկզբունքի ներդրման նպատակով էտալոնային մոդելի ընտրության և պետական սահմանի անցման կետերում հսկողական գործառույթներ իրականացնող պետական մարմինների կողմից իրականացվող գործառույթների վերաբաշխման (այլ պետական մարմիններին պատվիրակման) նպատակահարմարության որոշման նպատակով առկա է համապատասխան պետական մարմինների կողմից իրականացվող բիզնես-գործընթացների վերլուծության անհրաժեշտություն, ինչի վերաբերյալ տեղեկատվություն պետական համակարգի մարմիններից չի ստացվել։ 
Նշված վերլուծության իրականացման նպատակով նախագծով նախատեսվում է ստեղծել փորձագիտական խումբ՝ շահագրգիռ պետական մարմինների և ըստ անհրաժեշտության՝ անկախ փորձագետների ներգրավմամբ։ Փորձագիտական խմբի ստեղծումը կարևորվում է նաև հսկողական գործառույթների կրկնությունների վերհանման, կրճատման կամ այլ մարմինների պատվիրակման նպատակով, որի արդյունքների հիման վրա ևս կարող են կայացվել գործառույթների օպտիմալացման վերաբերյալ որոշումներ։ 
Նշված փորձագիտական խմբի ստեղծումը և խմբի կողմից նախատեսված աշխատանքների իրականացումը կարևորվում է նաև Համաշխարհային բանկի կողմից՝ «Աջակցություն հարկային վարչարարության և քաղաքականության առաջնորդմանը (STAPL)» ծրագրի մաքսային բաղադրիչի շրջանակներում իրականացված՝ մաքսային վարչարարության և ՊԵԿ աշխատանքի կազմակերպման հիմնական ուղղությունների վերլուծության արդյունքում ձևավորված՝ համապատասխան բնագավառին առնչվող առաջարկների կիրարկման համատեքստում։ 
Միաժամանակ, էտալոնային մոդելի ընտրության հետ են փոխկապակցված նաև Հայաստանի Հանրապետության կառավարության նշված որոշմամբ սահմանված մի շարք միջոցառումներ, մասնավորապես՝ պետական սահմանի անցման կետերում հսկողական և վերահսկողական գործառույթների վերաբաշխման նպատակով իրավական ակտերի ուսումնասիրությանը և համապատասխան փոփոխությունների և լրացումների իրականացմանը, ՀՀ պետական կառավարման մարմինների կողմից հսկողական և վերահսկողական գործառույթների միասնական աշխատակարգի սահմանմանը, արտաքին տնտեսական գործունեության մասնակիցների սպասարկման կենտրոններում ՀՀ պետական կառավարման մարմինների կողմից տրամադրվելիք հիմնական ծառայությունների սահմանմանը, ՀՀ պետական սահմանի անցման կետերից մեկում փորձնական ծրագրի իրականացմանն առնչվող միջոցառումները, որոնց կատարման ժամկետները նախատեսվում է երկարաձգել՝ փոխկապակցված նախագծով նախատեսվող նոր միջոցառման ժամկետի հետ։
Ներկա փուլում բացակայում է ՀՀ պետական սահմանի «Այրում» անցման կետի արդիականացման և վերակառուցման անհրաժեշտությունը` հաշվի առնելով ՀՀ պետական եկամուտների կոմիտեի Արևելյան մաքսատուն-վարչության Այրում-Ջիլիզայի մաքսային կետ-բաժնում իրականացվող մաքսային գործառնությունների քանակը, ինչպես նաև «Այրում» երկաթգծային կայարանի՝ բեռների, ուղեբեռների և ֆիզիկական անձանց թողունակության ծավալները, ինչպես նաև այն հանգամանքը, որ վերջին շրջանում Այրում-Ջիլիզայի մաքսային կետ-բաժնի մասնաշենքում իրականացվել են վերանորոգման աշխատանքներ:
Կարգավորման առարկան, ակնկալվող արդյունքը.
Նախագծով նախատեսվում է Հայաստանի Հանրապետության կառավարության 2021 թվականի մարտի 11-ի N 322-Լ որոշման հավելվածում լրացնել նոր միջոցառում՝ պետական սահմանի անցման կետերում և արտաքին տնտեսական գործունեության սպասարկման կենտրոններում բիզնես-գործընթացների վերլուծության և կրկնությունների վերհանման նպատակով հսկողական գործառնությունների վերլուծության իրականացման նպատակով փորձագիտական խմբի ստեղծում։ Նշվածի հետ փոխկապակցված՝ նախատեսվում է ՀՀ կառավարության որոշման հավելվածի 1.2․, 1.3․, 1.4․, 1.5․ և 1.6․ կետերի կատարման համար սահմանել նոր ժամկետներ, ինչպես նաև հավելվածով սահմանված միջոցառումներից հանել 4.3․ կետով սահմանված միջոցառումը:
Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ պետական եկամուտների կոմիտեի կողմից:
Լրացուցիչ ֆինանսական միջոցների անհրաժեշտության վերաբերյալ.
Նախագծի ընդունմամբ լրացուցիչ ֆինանսական միջոցների ներգրավման անհրաժեշտություն առկա չէ:
Պետական բյուջեի եկամուտներում և ծախսերում սպասվելիք փոփոխությունների վերաբերյալ
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։
